
   Nóvember 2006
Námskeið í sauðfjársæðingum

Föstudaginn 1. desember verður haldið sauðfjársæðinganámskeið á vegum RHS. Námskeiðið hefst kl. 13.00 og verður á Gauksmýri í V-Hún. Leiðbeinandi er Þorsteinn Ólafsson dýralæknir. Námskeiðið kostar 3.000 kr. 

Þeir sem hafa áhuga á að komast á námskeiðið en hafa ekki tilkynnt þátttöku eru vinsamlega beðnir um að láta vita af sér. Hægt er að hringja á skrifstofur Ráðunautaþjónustunnar eða senda tölvupóst á rhs@bondi.is 

Skipulag sauðfjársæðinga 

Í ár verður tekið sæði frá Sæðingastöð Vesturlands. Sæðisskammturinn kostar 375 kr.+vsk. Sætt verður á öllu svæði RHS mán-mið fyrstu þrjár vikurnar í desember. Auk þess er 15. des í boði fyrir Strandamenn, því þá er rúta á Hólmavík.

Allar pantanir á sæði fara í gegnum RHS. Bændur sem hafa tilskilin réttindi geta sætt sjálfir, en þeir sem ekki hafa þau, eru hvattir til að fara á sæðinganámskeið eða semja við þá sem hafa réttindi um að sæða hjá sér. 

Nánari upplýsingar um skipulag sauðfjársæðinga má finna í síðasta fréttabréfi RHS og einnig á www.rhs.is 

Forðagæsluskýrslur
Enn eiga örfáir eftir að skila forðagæsluskýrslum og eru þeir beðnir um að gera það sem fyrst. Ef einhverjir á lögbýlum hafa ekki fengið skýrslu, geta þeir haft samband við okkur hjá RHS og fengið óútfyllta skýrslu. Athugið þó að B-skýrslur verða ekki sendar út fyrr en eftir áramót. 

Hrossaskýrslur og DNA-greining

Minnum hrossaeigendur á að skila folaldaskýrslum, afdrifaskýrslum, fyljunarvottorðum og stóðhestaskýrslum til okkar fyrir áramót. Örmerkingamenn eru einnig minntir á að skila einstaklingsmerkingarblöðum til okkar sem allra fyrst eftir að örmerking er framkvæmd til að hægt sé að halda skráningum í Veraldarfeng sem réttustum á hverjum tíma. Sama á við um frostmerkingar.

Nú styttist í að farið verði af stað að taka DNA-sýni úr folöldum og öðrum hrossum sem ekki voru tekin sýni úr síðasta vetur. Þeir sem eru ekki búnir að hafa samband, en hafa áhuga á að nýta sér það, eru beðnir að hafa samband sem fyrst í síma 451-2602 eða á rhs@bondi.is 

Bændafundir
Blönduós  - Sjálfstæðishúsið – þri. 5. des kl. 12:00

Hvammstangi – Félagsheimilið – þri. 5. des kl. 20:30

Rætt verður um matvælaverð og hvaða leiðir eru færar fyrir bændur að koma til móts við þá sem vilja róttækar breytingar á íslenskum landbúnaði. Spurt verður hvernig þessi mál snúa að bændum og ekki síður því fólki sem býr úti á landsbyggðinni og á lífsviðurværi sitt undir íslenskri landbúnaðarframleiðslu. 

